Zeitschrift: Schweizerische Chorzeitung = Revue suisse des chorales = Rivista
svizzera delle corali = Revista dals chors svizzers

Herausgeber: Schweizerische Chorvereinigung
Band: - (1993)

Heft: 6

Artikel: Nus mein a concert

Autor: Tschuor, Mariano

DOl: https://doi.org/10.5169/seals-1044092

Nutzungsbedingungen

Die ETH-Bibliothek ist die Anbieterin der digitalisierten Zeitschriften auf E-Periodica. Sie besitzt keine
Urheberrechte an den Zeitschriften und ist nicht verantwortlich fur deren Inhalte. Die Rechte liegen in
der Regel bei den Herausgebern beziehungsweise den externen Rechteinhabern. Das Veroffentlichen
von Bildern in Print- und Online-Publikationen sowie auf Social Media-Kanalen oder Webseiten ist nur
mit vorheriger Genehmigung der Rechteinhaber erlaubt. Mehr erfahren

Conditions d'utilisation

L'ETH Library est le fournisseur des revues numérisées. Elle ne détient aucun droit d'auteur sur les
revues et n'est pas responsable de leur contenu. En regle générale, les droits sont détenus par les
éditeurs ou les détenteurs de droits externes. La reproduction d'images dans des publications
imprimées ou en ligne ainsi que sur des canaux de médias sociaux ou des sites web n'est autorisée
gu'avec l'accord préalable des détenteurs des droits. En savoir plus

Terms of use

The ETH Library is the provider of the digitised journals. It does not own any copyrights to the journals
and is not responsible for their content. The rights usually lie with the publishers or the external rights
holders. Publishing images in print and online publications, as well as on social media channels or
websites, is only permitted with the prior consent of the rights holders. Find out more

Download PDF: 05.04.2026

ETH-Bibliothek Zurich, E-Periodica, https://www.e-periodica.ch


https://doi.org/10.5169/seals-1044092
https://www.e-periodica.ch/digbib/terms?lang=de
https://www.e-periodica.ch/digbib/terms?lang=fr
https://www.e-periodica.ch/digbib/terms?lang=en

—— Cantun rumantsch —

t\@o
|

Nus mein a concert

Ei fuva enzatgei particular sch’ils da
casa schevan: «Nus mein a concert».
Cun quei fuvan pliras caussas conligia-
das: Pil solit fuva ei la stagiun dalla
primavera, zacu denter Pastgas e
Tschuncheismas. Concert vegneva ei
dau (ei vegn aunc oz pil pli) en nossas
vals la primavera. Sco da vuler gi che la
primavera seigi la stagiun dalla raccol-
ta per musicas e chors. Ed ir a concert
vuleva era gi da trer en las caultschas e
la camischa da dumengias. Quei veva
caracter da simbol: in concert era sil-
meins enzatgei da dumengias, sche
buca festiv, ed iglir a concert fuva in act
social. Ins mava denter la glieud. E
duront pausa vegneva dau il tgau dretg
e seniester e salidau quels enco-
nuschents che vegneva empau pli da
lunsch. Vergaus il concert, ils commen-
taris: jeu mo sesmarvegliavel co nos
umens (las dunnas buca ton) savevan
giudicar igl udiu. Leutier duvravan els
in vocabulari ch’jeu udevel aschiglioc
buca. Els, ils umens, savevan gi sch’il
tun seigi staus schubers, sche la tonali-
tad seigi stada gesta, sch’il tenor hagi lu
propi era pudiu tier quels tuns aults,
sch’il dirigent hagi lu propi giu il chor
(ni la musica) enta maun ed aschia
VINAvon.

Tscheidi, mond a concert dil venerabel
chor dalla Ligia Grischa, ein quels pa-
tratgs vegni endamen a mi. Ils rituals
ch’eran lu — ein els oz era aunc? «Nus
mein a concert» vai jeu getg da miezgi.
Quei ha buca ual evocau in‘unda
d’euforia tiels pigns. «Mei persuls, nus
stein cheu!» Nus essan ir. E finfatg vai jeu
sentiu en sala enzatgei da quella odur da
pli baul. Ha quei da far enzatgei cun la
Ligia Grischa e ses 110 umens che passan
sin tribuna sco vers Benedetg Fontanas,
mintgin predestinaus da menar ils
Grischs alla victoria? E co els sepostan en
lur vestgada bunamein nera! Ina verita-
bla lavina nera da dretg entochen senie-
ster. Sch'ei fuss buca las cravattas, ins
pudess crer che tut seigi uniform. Ei va
schon sut la pial sche quei chorun conta ils
emprems tuns sut la bitgetta d'in dirigent
e musicist dil qual ei vegn detg, el seigisco
in artistocrat avon siu chor.

Pli baul mavien mo ils signurs ella Ligia
Grischa — e quels che vevien mustgas da
far politica. Quei vegneva constatau cun
grond respect. Scoper gi: La Ligia Grischa
ei la fravgia da quels che camondan las
fiastas. Ed 0z? Signurs ein tuts ed umens
dalla politica engartel jeu in’entira colon-
naellas retschas. Il nimbus d’elita vegn ad
esser vargaus empau, supponel jeu, sche-

gie che cantar ella Ligia Grischa vul
aunc gi oz enzatgei. Silmeins tier parts
dalla glieud.

Suenter concert ha la glieud — per part
fittada detg bein, sco pli baul ella cault-
scha e camischa da dumengias — detg
ch'ei seigi stau bi. Quei vai jeu era
quitau. Jeu vai giu plascher dil text
romontsch dalla «Serenada» ch’Alfons
Maissen ha translatau. Co el descriva
igl ir a termagl tier las mattauns, il
bufatg spluntar vid igl esch, il palpittar
dil cor. Jeu hai bugen sche nos chors han
buns texts da cantar! Aber tgi datga
schon dils plaids?

Mariano Tschuor

PS: Igl uerbel correspondent dalla re-
spectabla Gasetta Romantscha ha scret
bunamein ina entira liunga pagina sur
da quei grondius concert e duvrau tut
ils adjectivs respectivs da siu vocabulari
voluminus per exprimer la famusa pre-
staziun da quei valent chor cun sias
vuschs unicas.

